
Vísindi á vordögum voru haldin 
4. maí síðastliðinn og úthlutaði 
LSH styrkjum til hjúkrunar-
fræðinga og ljósmæðra. Þeir sem 
hlutu styrki voru: 
Brynja Ingadóttir sérfræðingur 
í hjúkrun og klínískur lektor fyrir 
verkefnið: Eflandi fræðsla til 
bæklunarsjúklinga – mat og 
alþjóðlegur samanburður  
Hildigunnur Friðjónsdóttir 
hjúkrunarfræðingur fyrir verk-
efnið: Viltu gefa mér annað ný-
rað þitt?  
Vigdís Hrönn Viggósdóttir 
Hjúkrunarfræðingur fyrir verk-
efnið: Þýðing og forprófun á 
Sjálfsmyndarspurningalista Of-

fer, Endurbættum - Tengsl 
sjálfsmyndar við kyn, aldur, 
bakgrunn og heilsu íslenskra 
unglinga.  
Páll Biering dósent og for-
stöðumaður fræðasviðs 
geðhjúkrunar fyrir verkefnið:  
Hjúkrunarfræðideild Árangur 
af innleiðingu klínískra leið-
beininga um mat og fyrstu  
viðbrögð við ofbeldi í nánum 
samböndum  
Ólöf Ásta Ólafsdóttir lektor 
og forstöðumaður fræðasviðs í 
ljósmóðurfræði fyrir verkefnið: 
Barneign og heilsa  
 
 

Heilbrigðisráðuneyti og 
Lýðheilsustöð úthlutuðu úr 
Forvarnarsjóði, og hlaut 
Sóley S. Bender styrk fyrir 
verkefnið Kynheilbrigði ungs 
fólks.  
 
Einnig var úthlutað úr B-
hluta vísindasjóðs Félags 
íslenskra hjúkrunarfræðinga. 
Tæplega 30 hlutu styrk og 
má finna nöfn þeirra á 
heimasíðu félagsins: 
www.hjukrun.is 

2. júní síðastliðinn kynntu sjö 
meistaranemendur meistara-
rannsóknir sínar á fjölmennum 
kynningardegi í Eirbergi. Það 
voru:  
 
Auður Ragnarsdóttir 
Ávinningur af stuttum fjöl-
skyldumeðferðarsamræðum 
meðal foreldra barna með 
langvarandi heilsufarsvanda-
mál. Nefnd: Erla Kolbrún 
Svavarsdóttir, leiðb., Helga 
Bragadóttir, Helga Jónsdóttir 
Birna Gerður Jónsdóttir 
Að eignast barn í nýju landi. 
Viðhorf og reynsla erlendra 
kvenna af barneignarþjónustu 
á Íslandi Nefnd: Sigrún 
Gunnarsdóttir, leiðb. Ólöf 
Ásta Ólafsdóttir, leiðb., Hildur 
Magnúsdóttir 
Guðríður Kristín 
Þórðardóttir 
Líknarþjónusta fyrir sjúklinga 
með langt gengna hjartabilun 
og aðstandendur þeirra: 

Fræðileg samantekt 
Nefnd: Sigríður Gunnarsdóttir, 
leiðb., Helga Lára Helgadóttir, 
leiðb., Þorbjörn Guðjónsson 
Hildur Rut Albertsdóttir 
Hjúkrun eftir hjartastopp og 
endurlífgun: samþætt fræðilegt 
yfirlit og drög að gagnreyndum 
leiðbeiningum fyrir hjúkrun. 
Nefnd: Helga Jónsdóttir, leiðb., 
Auður Ketilsdóttir, leiðb. 
Inga Valborg Ólafsdóttir 
Afturvirk lýsandi rannsókn á 
breytingum á áhættuþáttum hjá 
kransæðasjúklingum sem 
fengið hafa hjúkrunarmeðferð 
á göngudeild kransæða-
sjúklinga. Nefnd: Helga Jóns-
dóttir, leiðb., Helga Lára Hel-
gadóttir, leiðb., Margrét Leós-
dóttir, leiðb. 
Jón Snorrason 
Aðferðir sem starfsfólk geð-
deilda notar til að róa reiða og 
spennta sjúklinga. Nefnd: Páll 
Biering, leiðb., Helga Sif 
Friðjónsdóttir, Jón Friðrik 

Sigurðsson 
Jóhanna Skúladóttir (MHI) 
Stöðluð skráning: Einkenni og 
kvartanir barnshafandi kvenna 
kóðuð með International 
Classification of Primary Care
-2-R. Nefnd: Ásta St. 
Thoroddsen, leiðb., Brynja 
Örlygsdóttir, Helga Gottfreðs-
dóttir 
 
Meistaranám í hjúkrunarfræði-
deild er í örum vexti og ásókn 
í námið hefur aldrei verið 
meiri. Nú leggja um 120 
nemendur stund á meistara-
nám í deildinni og 77 hafa 
útskrifast með MS gráðu. Átta 
doktorsnemendur eru við 
deildina og einn er útskrifaður.  
Þann 12. júní útskrifuðust sex 
nemendur með MS gráðu í 
hjúkrunarfræði og einn með 
MS gráðu í upplýsingatækni á 
heilbrigðissviði.   

Við mat á árangri af 
vísindastarfi einstaklinga er 
jafnan horft til efniviðs og efnis-
taka í rannsóknum sem eftir þá 
liggja, en einnig til viðurkenn-
ingar sem verk þeirra hafa 
fengið, svo sem í formi birtinga 
á viðurkenndum vettvangi og 
sérstakra viðurkenninga sem 
þeir hafa hlotið fyrir störf sín. 
Þá er einnig í vaxandi mæli 
horft til þeirra áhrifa (impact) 
sem rannsóknir þeirra hafa haft. 
Áhrifin eru vísindaleg, svo sem 
í formi tilvitnana (citations), 
menntunarleg, svo sem þegar 
framhaldsnemendur tengjast 
rannsóknunum, og hagnýt t.d. í 
formi innleiðingar nýrrar 
þjónustu við skjólstæðinga eða 
áhrifa sem rannsóknirnar hafa á 
stefnumótun. Rannsóknir í 
hjúkrunar- og ljósmóðurfræði á 
Íslandi eru hagnýtar rannsóknir, 
byggja fyrst og fremst á inn-
lendum efniviði, og er einkum 
ætlað að svara spurningum sem 
tengjast heilbrigðisþjónustunni í 
innlendu og alþjóðlegu sam-

hengi. Af þessu leiðir að mat á 
vísindastarfi í þessum greinum 
þarf að vera fjölþætt og ná til 
efnistaka, viðurkenningar og 
áhrifa vísindastarfsins bæði í 
fræðilegu og hagnýtu tilliti.  

Rannsóknarstarfsemi í 
hjúkrunarfræðideild hefur tekið 
miklum breytingum á undan-
förnum árum. Vaxandi áhersla er 
nú lögð á birtingu rannsókna á 
viðurkenndum alþjóðlegum vett-
vangi, samhliða innlendri 
birtingu niðurstaðna. Þá má 
einnig merkja vaxandi áherslu á 
klínísk viðfangefni í 
rannsóknunum, auk þess sem 
framhaldsnemar eru í auknum 
mæli þátttakendur í 
rannsóknunum. Því má segja 
rannsóknir í hjúkrunarfræðideild 
hafi eflst, hvort sem litið er til 
umfangs, viðurkenningar eða 
hagnýtra áhrifa. 

Rannsóknarstofnun í hjúkrunar-
fræði er ætlað að efla árangur 
rannsóknarstarfseminnar.  Aðal-

viðfangsefni stofnunarinnar er að 
styðja við og efla rannsóknir 
kennara hjúkrunarfræðideildar og 
þeirra hjúkrunarfræðinga og ljós-
mæðra sem starfa á Landspítala. Í 
því skyni veitir stofnunin m.a. 
margvíslegar upplýsingar og 
ráðgjöf varðandi rannsóknir í 
hjúkrunar- og ljósmóðurfræði, sér 
um að veita aðstoðarmönnum og 
meistara- og doktorsnemendum 
aðstöðu til vísindastarfa og veitir 
styrki og viðurkenningar vegna 
rannsóknarverkefna og birtra 
rannsókna. Öflug starfsemi 
stofnunarinnar er ein af for-
sendum þess að viðunandi 
árangur náist í rannsóknarstarfi í 
hjúkrunar- og ljósmóðurfræði 
innan hjúkrunarfræðideildar og 
Landspítalans. Í yfirstandandi 
umræðum um aðhald og niður-
skurð í rekstri spítalans og 
Háskólans má ekki gleyma þessu 
mikilvægi rannsókna-
stofnunarinnar.  

Áður hefur verið úthlutað úr 
sjóðnum, árið 2008 og 2009. Styrk-
hafar árið 2008 voru Jóhanna Bern-
harðsdóttir og Eydís Sveinbjarnar-
dóttir, doktorsnemar í hjúkrunar-
fræði við Hjúkrunarfræðideild 
Háskóla Íslands. Styrkhafar árið 
2009 voru Dr. Helga Gottfreðsdóttir, 
ljósmóðir og lektor við hjúkrunar-
fræðideild Háskóla íslands og 
doktorsneminn Þorbjörg Jónsdóttir, 
hjúkrunarfræðingur og lektor við 
Háskólann á Akureyri. 
 
Ingibjörg R. Magnúsdóttir er fyrr-
verandi námsbrautarstjóri í 
hjúkrunarfræði við HÍ og fyrr-
verandi skrifstofustjóri í heilbrigðis- 
og tryggingamálaráðuneytinu. Hún 
hefur verið einn ötulasti talsmaður 
þróunar hjúkrunarmenntunar á 
Íslandi og var ein þeirra sem stóð að 
stofnun námsbrautar í hjúkrunar-
fræði við Háskóla Íslands árið 1973. 
 
Sjóðurinn var stofnaður 29. júní 
2007 og er markmið hans að efla 

Ákveðið hefur verið að veita styrk úr 
Rannsóknasjóði Ingibjargar R. 
Magnúsdóttur í byrjun október 2010. 
Um er að ræða styrk til doktorsnema í 
hjúkrunar- og ljósmóðurfræðum við 
Háskóla Íslands. Möguleg heildar-
upphæð styrks er 1 milljón króna. 
 
Umsóknarfrestur um styrki úr 
sjóðnum er til 1. september 2010 og 
er val styrkhafa í höndum 
stjórnarmanna. Stjórn sjóðsins skipa 
Sóley Bender, formaður stjórnar og 
Rannsóknastofnunar í hjúkrunarfræði, 
Stefán Bragi Bjarnason lögfræðingur, 
Helga Gottfreðsdóttir lektor, Aðal-
björg J. Finnbogadóttir hjúkrunar-
fræðingur og Sigurjón Ingi Haralds-
son, fulltrúi heilbrigðisráðuneytis. 
Rafræn umsóknareyðublöð er að 
finna á heimsíðu Rannsóknastofnunar 
í hjúkrunarfræði: www.rsh.hi.is. 
 
Þetta er í þriðja sinn sem styrkur er 
veittur úr Rannsóknasjóði Ingibjargar 
R. Magnúsdóttur en sjóðurinn var 
stofnaður sem einn af Styrktarsjóðum 
Háskóla Íslands í júní árið 2007. 

rannsóknir í hjúkrunar- og ljós-
móðurfræðum. Sjóðurinn hefur verið 
afar virkur sjóður innan Styrktar-
sjóða HÍ. Sjóðurinn hefur fyrst og 
fremst verið styrktur með sölu minn-
ingar- eða tækifæriskorta og jafn-
framt með gjafafé. Í vetur hafa  
sjóðnum borist  veglegar 
peningagjafir. Í janúar afhenti Jón 
Sigvaldason Rannsóknasjóði Ingi-
bjargar R. Magnúsdóttur gjafabréf að 
upphæð 100 þúsund krónur. Gjöfin 
er til minningar um eiginkonu hans, 
Mary Alberty Sigurjónsdóttur 
heilsuverndarhjúkrunarkonu. Á loka-
verkefnisdegi hjúkrunarfræðideildar 
gaf  25 ára útskriftarárgangur 
Háskóla Íslands gjafabréf að upphæð 
81 þúsund krónur. 
 
Hægt er að styrkja Rannsóknasjóð 
Ingibjargar R. Magnúsdóttur með 
ýmsum hætti. Fjárhæðir má leggja 
inn á eftirfarandi bankareikning hjá 
Íslandsbanka: 0513-26-004057. 
Kennitala Styrktarsjóðanna HÍ er 
571292-3199. 

Norræna öldrunarráðstefnan var 
haldin í Reykjavík dagana 31. 
maí til 2. júni. Fyrir þá sem 
starfa í öldrunarþjónustu er þetta 
ein af aðalráðstefnunum og er 
hún haldin til skiptis á Norður-
löndunum annað hvert ár. 
Ráðstefnan er skipulögð af 
Nordisk Gerontologisk Forening 
en það eru samtök aðila sem 
starfa að öldrunarmálum á 
Norðurlöndunum þ.e. öldrunar-
fræðafélaga og samtökum 
öldrunarlækna í hverju landi. 
Meginverkefni samtakanna er að 
stuðla að samstarfi á Norður-
löndunum, auk Eystrasalts-
ríkjanna þriggja, á vettvangi 
rannsókna, kennslu og klínískrar 
vinnu. 
 
Ráðstefnan í Reykjavík var sú 
tuttugasta í röðinni en óhætt er 
að segja að mikið hafi breyst á 
þeim árum sem liðið hafa frá 
upphafi hennar. Fyrsta 
ráðstefnan sem höfundur sótti 
var árið 1986 í Tampere í Finn-
landi. Þó að sú ráðstefna hafi 
verið þverfagleg eins og í dag, 
fór lítið fyrir hjúkrun og má full-
yrða að fyrirlestrar um 
rannsóknir í hjúkrun eða um 
hjúkrun hafi verið teljandi á 
fingrum annarrar handar. Því 
kom það skemmtilega á óvart 
við vinnu í vísindanefnd 
ráðstefnunnar þegar ljóst var að 
stærsti hópurinn sem sendi inn 
útdrætti til kynningar á 
rannsóknum voru hjúkrunar-
fræðingar. Útdrættir um 
rannsóknir í hjúkrun voru 78, 
læknisfræði 71, félagsfræði eða 
félagsráðgjöf 56 og sálfræði 37. 
 
Margir áhugaverðir fyrirlestrar 
voru fluttir á ráðstefnunni og 
verða hér nefnd nokkur áhug-
verð atriði sem fram komu. Í 
aðalfyrirlestri prófessors Ingalill 
Rahm Hallberg kom fram að 

stundum tökum við upp pólitísk 
markmið sem sjálfsögð og án 
gagnrýni. Nefndi hún í þessu 
tilefni að því se haldið fram af 
nánast öllum að betra sé fyrir 
aldraða veika að fá þjónustu 
heima en að fara á hjúkrunar-
heimili. Hún benti hins vegar á 
að hér er um fullyrðingu að 
ræða sem ekki er studd með 
vönduðum rannsóknum. Enn-
fremur ræddi hún um muninn á 
líknandi hjúkrun og hjúkrun við 
lok lífs og að hugmyndafræði 
líknandi hjúkrunar gæti átt mjög 
vel við á hjúkrunarheimilum. 
Mikilvægt væri að huga að lífs-
gæðum þeirra sem dvelja á 
hjúkrunarheimilum og 
einkennameðferð. 
 
Í fyrirlestrum Harriet Finne-
Soveri og Anja Noro kom fram 
mikill árangur sem náðst hefur á 
finnskum hjúkrunarheimilum í 
að minnka notkun sterkra 
geðlyfja. Á nokkurra ára tíma-
bili hefur tekist með umbóta-
vinnu og notkun RAI Gæðavísa 
að minnka þessa lyfjanotkun 
verulega án þess að hegðunar-
truflanir hafi aukist. Þetta er 
áhugvert fordæmi fyrir íslensk 
hjúkrunarheimili þar sem 
notkun sterkra geðlyfja er mikil. 
 
Í State of the Art fyrirlestri pró-
fessors Anna-Karen Edberg 
komu fram upplýsingar um 
óyggjandi kosti ,,Person 
Centerd Care“ og ,,Demetia 
Mapping Care“ um-
fram ,,hefðbundinnar með-
ferðar“ við umönnun heila-
bilaðra. Einnig kom fram að 
breytingar á áherslum í hjúkrun 
þurfi ekki alltaf að leiða til 
mikils kostnaðarauka og kom 
fram að í framkvæmd 
er ,,Demetia Mapping Care“ 
fimm sinnum dýrari en ,,Person 
Centerd Care“. Anna-Karen 

benti ennfremur á vefsíðuna 
http://interdem.alzheimer-
europe.org/ fyrir þá sem vilja 
kynna sér efni um umönnun 
heilabilaðra í Evrópu. 
 

Ráðstefnan er ekki síður tæki-
færi til að hitta fólk sem starfar 
á sama vettvangi, ræða sam-
eiginleg áhugamál og stofna til 
rannsóknasamstarfs. Þess má 
geta að fulltrúar fagdeilda 
öldrunarhjúkrunarfræðinga 
notuðu tækifærið til að funda 
sem og norrænn rannsóknar-
hópur sem unnið hefur að sam-
eiginlegum verkefnum í 
kringum RAI mælitækið. Þess 
má einnig geta að nýkjörinn 
forseti Nordisk Gerontologisk 
Forening er Jón Snædal, 
öldrunarlæknir og mun hann 
stýra samtökunum næstu tvö 
árin. Næsta ráðstefna verður í 
Kaupmannahöfn eftir tvö ár 
undir yfirskriftinni ,,Dilemmas 
in Aging Societies“. Það er 
áhugvert efni til umfjöllunar 
enda margur vandi sem steðjar 
að öldrunarþjónustu í sam-
félögum þar sem öldruðum 
fjölgar ört. 

Lokaverkefnisdagur hjúkrunar-
fræðideildar var haldinn 
föstudaginn 14. maí í Eirbergi. Alls 
kynntu 76 nemendur lokaverkefni 
sín sem voru 48 talsins í 10 mál-
stofum. Lokaverkefnisdagurinn er 
árlegur viðburður í Eirbergi og 
hefur verið  
 
Viðfangsefnin voru fjölbreytt allt 
frá bráðahjúkrun til viðbótameð-
ferða langveikra sjúklinga.  
Guðrún Kristjánsdóttir deildar-
forseti hóf dagskrána, fulltrúar 25 
ára útskriftarárganga hjúkrunar-
fræðinema héldu erindi og afhenti 
25 ára útskriftaárgangur HÍ 
Rannsóknasjóði Ingibjargar R. 
Magnúsdóttur veglega peningagjöf.  
 
Fulltrúi útskriftarnemenda ávarpaði 
einnig hópinn. Dagurinn var vel 
heppnaður og fengu allir nemendur 
afhenta rós frá deildinni. Einnig 
fengu Herdís Sveinsdóttir, pró-
fessor og Rósa Guðrún Bergþórs-
dóttir, deildarstjóri viðurkenningar 
fyrir vel unnin störf.  

